R E L A C I O N
PËR
PROJEKTVENDIMIN 
PËR
“MIRATIMIN E LISTËS SË VEPRIMTARIVE QË KONSIDEROHEN SI TË RREZIKSHME PËR MJEDISIN” 

I. QËLLIMI I PROJEKTAKTIT DHE OBJEKTIVAT QË SYNOHEN TË ARRIHEN.

Ky projektvendim ka për qëllim miratimin e listës së veprimtarive që konsiderohen si të rrezikshme për mjedisin, me synim identifikimin, monitorimin dhe administrimin e veprimtarive që paraqesin rrezik të lartë për shkaktimin e dwmit mjedisor dhe sjellin përgjegjësi mjedisore sipas legjislacionit në fuqi.
Gjithashtu, ky projektvendim garanton  një qasjeje të unifikuar në vlerësimin e kwtyre veprimtarive nga strukturat pwrgjegjwse nw fushwn e mjedisit dhe krijimin e bazës për zbatimin e masave parandaluese dhe përgjegjësive përkatëse nga operatorët.

Nisma e propozimit tw kwtij projektakti mbwshtetet në zbatim të ligjit nr. 10431, datë 9.6.2011, “Për mbrojtjen e mjedisit”, të ndryshuar, veçanërisht pikws 3/a tw nenit 50 të tij, i cili parashikon  se qëllimi i përgjegjësisë për dëmin në mjedis, mbështetur në parimin “Ndotësi paguan”, është: 
a) parandalimi dhe zhdëmtimi i të gjithë dëmit që i shkaktohet mjedisit...; 

Projektvendimi synon:

· Identifikimin e veprimtarive që paraqesin rrezik të shtuar për mjedisin;
· Parandalimin e dëmit mjedisor, duke orientuar ndërhyrjen e hershme dhe marrjen e masave mbrojtëse për këto veprimtari; 
· Forcimin e përgjegjësisë së operatorëve, përmes përcaktimit të qartë të subjekteve që i nënshtrohen detyrimeve të posaçme ligjore; 
· Lehtësimin e zbatimit të legjislacionit mjedisor, veçanërisht në kuadër të përgjegjësisë për dëmin mjedisor dhe masave parandaluese/korrigjuese; 
· Sigurimin e një kuadri ligjor/nwnligjor të qartë për autoritetet kompetente nw fushwn e mjedisit, për monitorimin, kontrollin dhe marrjen e vendimeve administrative në lidhje me këto veprimtari.

· Harmonizimin e legjislacionit shqiptar me acquis communautaire të Bashkimit Evropian në fushën e përgjegjësisë mjedisore; 

II. VLERËSIMI I PROJEKTAKTIT NË RAPORT ME PROGRAMIN POLITIK TË KËSHILLIT TË MINISTRAVE, ME PROGRAMIN ANALITIK TË AKTEVE DHE DOKUMENTE TË TJERA POLITIKE

Ky projektvendim nuk është parashikuar në Programin e Përgjithshëm Analitik të Akteve të ministrisë përgjegjëse për mjedisin, por hartimi dhe miratimi i këtij projektvendimi konsiderohet një ndërhyrje e domosdoshme në kuadër të:
· forcimit të mbrojtjes së mjedisit si prioritet kombëtar; 
· përmbushjes së detyrimeve që rrjedhin nga procesi i integrimit evropian; 
· avancimit të negociatave për Kapitullin 27 “Mjedisi dhe Ndryshimet Klimatike”; 
· përmirësimit të kapaciteteve institucionale për administrimin e riskut mjedisor. 

Projektakti është në përputhje me dokumentet strategjike kombëtare për mbrojtjen e mjedisit, menaxhimin e integruar të burimeve natyrore dhe zhvillimin e qëndrueshëm, si dhe me objektivat e përafrimit të legjislacionit kombëtar me standardet e Bashkimit Evropian.

III. ARGUMENTIMI I PROJEKTAKTIT LIDHUR ME PËRPARËSITË, PROBLEMATIKAT, EFEKTET E PRITSHME

Përmes këtij projektvendimi synohet krijimi i një liste të veprimtarive që, për shkak të natyrës së tyre, teknologjisë së përdorur, substancave të rrezikshme, përmasave ose ndikimit potencial, paraqesin rrezik të lartë për:
· ujërat sipërfaqësore dhe nëntokësore; 
· tokën dhe ajrin; 
· biodiversitetin dhe habitatet e mbrojtura; 
· burimet natyrore; 
· shëndetin e njeriut. 

Përparësitë e projektaktit lidhen me:
· vendosjen e një liste të unifikuar të veprimtarive të rrezikshme, e cila rrit sigurinë juridike dhe njëtrajtshmërinë në zbatim nga autoritetet pwrgjegjwse, nw pwrputhje me me kërkesat e Shtojcës III të Direktivës 2004/35/KE dhe është i lidhur organikisht me zbatimin e acquis-it mjedisor (Kapitulli 27).
· forcimin e parandalimit të dëmit mjedisor përmes identifikimit paraprak të aktiviteteve me risk nw mjedis;
· lehtësimin e zbatimit të parashikimeve tw kwtij vendimi mbi përgjegjësinë mjedisore;
· mbështetjen e autoriteteve kompetente në proceset e monitorimit, kontrollit dhe vendimmarrjes.

Problematikat që adresohen nga projektakti përfshijnë mungesën e veprimtarive të rrezikshme në legjislacionin ekzistues si dhe vështirësitë në identifikimin e rasteve kur lindin detyrimet për masa parandaluese dhe korrigjuese qw duhet tw merren nga operatorwt si rezultat i ushtrimit tw veprimtarive tw listuara nw kwtw projektvendim.

Efektet e pritshme të projektaktit konsistojnë në:
· rritjen e nivelit të mbrojtjes së mjedisit përmes një qasjeje më proaktive dhe parandaluese;
· përmirësimin e zbatimit të legjislacionit për përgjegjësinë mjedisore;
· rritjen e transparencës dhe parashikueshmërisë për operatorët ekonomikë;
· përforcimin e kapaciteteve institucionale për vlerësimin dhe menaxhimin e rrezikut mjedisor.

Gjithashtu, miratimi i këtij projektvendimi pritet të ketë ndikim pozitiv në procesin e vlerësimit të progresit të Republikës së Shqipërisë nga Komisioni Evropian, në kuadër të përmbushjes së standardeve të acquis mjedisore.

IV. VLERËSIMI I LIGJSHMËRISË, KUSHTETUTSHMËRISË DHE HARMONIZIMI ME LEGJISLACIONIN NË FUQI VENDAS E NDËRKOMBËTAR

[bookmark: _Hlk220077765]Projektvendimi i propozuar është në mbështetje të nenit 100 të Kushtetutës dhe të shkronjës  “a”,  të pikës 3, të nenit 50 të ligjit nr. 10431, datë 9.6.2011, “Për mbrojtjen e mjedisit”, të ndryshuar si dhe nw harmonizim me kërkesat e Shtojcës III të Direktivës 2004/35/KE të Parlamentit Evropian dhe të Këshillit, datë 21 prill 2004, “Për përgjegjësinë mjedisore në lidhje me parandalimin dhe riparimin e dëmit mjedisor”, të ndryshuar.

V. VLERËSIMI I SHKALLËS SË PËRAFRIMIT ME ACQUIS COMMUNAUTAIRE (PËR PROJEKTAKET NORMATIVE)

Ky projektvendim synon përafrimin e pjesshëm të legjislacionit shqiptar me Direktivën 2004/35/KE të Parlamentit Evropian dhe të Këshillit, datë 21 prill 2004, “Për përgjegjësinë mjedisore në lidhje me parandalimin dhe riparimin e dëmit mjedisor”, të ndryshuar, në pjesën që lidhet me përcaktimin e veprimtarive që konsiderohen si të rrezikshme për mjedisin, konkretisht nw harmonizim tw plotw me Shtojcën III të kwsaj Direktive.

VI. PËRMBLEDHJE SHPJEGUESE E PËRMBAJTJES SË PROJEKTAKTIT

Projektvendimi është strukturuar në 4 pika dhe një Shtojcë bashkwlidhur, si vijon:
Pika 1, parashikon miratimin e listës së veprimtarive që konsiderohen si të rrezikshme për mjedisin, të përcaktuara sipas shtojcës 1, bashkëlidhur këtij vendimi dhe që është pjesë përbërëse e tij. 
Pika 2 parashikon që lista ka karakter orientues dhe jo shterues, dhe zbatohet pa cwnuar detyrimet e tjera që rrjedhin nga legjislacioni sektorial.
Pika 3 parashikon që veprimtaritë e rrezikshme për mjedisin konsiderohen veprimtaritë ekonomike ose profesionale që, për nga natyra e rrezikut ndaj burimeve natyrore, përmasat, teknologjia ose substancat e përdorura, paraqesin rrezik të lartë për dëme mjedisore dhe sjellin përgjegjësi mjedisore sipas legjislacionit në fuqi, duke shkaktuar:
i. dëme ndaj burimeve natyrore;
ii. ndotje të ujërave, tokës dhe ajrit;
iii. dëmtim të biodiversitetit dhe habitateve të mbrojtura;
iv. rrezik për shëndetin e njeriut.
Pika 4, e cili parashikon Agjencinw Kombëtare tw Mjedisit qw ngarkohet për zbatimin e këtij vendimi.

VII. INSTITUCIONET DHE ORGANET QË NGARKOHEN PËR ZBATIMIN E AKTIT

Për zbatimin e këtij vendimi ngarkohet Agjencia Kombëtare e Mjedisit.  

VIII. PERSONAT DHE INSTITUCIONET QË KANË KONTRIBUAR NË HARTIMIN E PROJEKTAKTIT

Projektvendimi është hartuar nga Ministria e Mjedisit dhe i përcillet për mendim, nëpërmjet sistemit e-akte: Ministrisë së Financave, Ministrisë së Drejtësisë, Ministrisë së Ekonomisë dhe Inovacionit dhe Ministrit të Shtetit dhe Kryenegociator. 

IX. RAPORTI I VLERËSIMIT TË TË ARDHURAVE DHE SHPENZIMEVE BUXHETORE

Zbatimi i këtij projektvendimi nuk ka efekte financiare për buxhetin e shtetit.

